REZIME RADA

Gornji Rahić se nalazi u sjeveroistočnoj Bosni, ispod sjevernih obronaka planine Majevice, na udaljenosti od 14 km od najbližeg grada Brčkog.

Po svojim morfološkim karakteristikama poljoprivredne površine na obroncima Majevice su uglavnom tipa podzola i parapodzola (75%). Takvo zemljište omogućava razvoj proizvodnje pojedinih voćarskih kultura i ekstenzivnog pašnjačkog stočarenja.Ovo je izrazito voćarski kraj i po okolnim brdima i brežuljcima je razvijeno voćarstvo, a naročito je poznat po proizvodnji skoro svih sorti šljiva. Osim šljiva uzgajaju se i ostale vrste voća: jagoda, jabuka, malina, kruška, zatim povrće, žitarice i u posljednjih nekoliko godina ljekovito bilje. Usljed nagle urbanizacije, raseljavanja i klimatskih promjena ukazala se potreba da ljudi imenuju nešto prema obliku, boji, vremenu berbe i sazrijevanja itd.

Kada uzmemo u obzir dosadašnja istraživanja fitonima Rahića i okoline, možemo uvidjeti da su potpuno lingvistički neistraženi, te iz tog razloga i veoma zanimljivi. 

Istraživanje porijekla fitonima otkriva tragove međujezičkih dodira i utjecaja, što u konačnici predstavlja veliki iskorak u razvoju lingvističke naučne misli.

Ovo je detaljan terenski rad koji donosi jezičku, leksikološku i onomastičku analizu.

U radu je zastupljeno 148 fitonima koji su dio lokalnog onomastikona i njihovom analizom će se objasniti neke pojedinosti iz razvoja bosanskoga jezika a ne samo struktura fitonima.

